
10. gr. 
Hitaveitan hefur rétt til að loka fyrir rennsli heita vatnsins að býli eða íbúð notanda, sem 

vanrækir að greiða hitaveitugjöld. Fyrirætlun um lokun skal tilkynna á sannanlegan hátt með 
7 daga fyrirvara. Allan kostnað við lokun og opnun á ný greiðir sá, sem vanskilum veldur 
kr. 2 300 í hvert sinn. 

Öll gjöld samkvæmt gjaldskrá þessari má taka fjárnámi á kostnað gjaldanda. 

11. gr. 

Hitaveitustjóra eða starfsmönnum hitaveitunnar skal hvenær sem er frjáls aðgangur að 
öllum lokum, hitagjöfum og vatnsæðum, sem eru í sambandi við hitaveituna. Er notendum 

hitaveitunnar skylt að hlýta tafarlaust fyrirmælum hitaveitustjóra um viðgerðir á bilunum og 
sérhverjum ráðstöfunum til varnar gegn misnotkun á heita vatninu. 

12. gr. 
Gjaldskrá þessi er hér með staðfest samkvæmt orkulögum nr. 58, 29. apríl 1967 til að 

öðlast gildi 1. janúar 1993 og birtist til eftirbreytni öllum sem hlut eiga að máli. Jafnframt fellur 
úr gildi eldri gjaldskrá sama efnis nr. 171, 25. mars 1991, með síðari breytingum. 

Iðnaðarráðuneytið, 12. janúar 1993. 

F.h.r. 

Arni Þ. Arnason. 

Steinunn Bjarman. 

SAMÞYKKT 

um sorphirðu í Vestmannaeyjum. 

1. KAFLI 
Almenn ákvæði. 

1. gr. 

Sorpeyðingarstöð Vestmannaeyja er sjálfstætt fyrirtæki sem Vestmannaeyjabær á og 
starfrækir. Sorpeyðingarstöð Vestmannaeyja annast alla sorphirðu (sorphreinsun og sorpeyð- 

ingu) í Vestmannaeyjum í samræmi við samþykkt þessa og undir eftirliti heilbrigðisfulltrúa. 

2. gr. 

Oll meðferð og flutningur á sorpi og öðrum úrgangi skal vera þannig að fyllsta hreinlætis 
sé gætt. 

Einungis er heimilt að losa úrgang á auglýstum afgreiðslu- og móttökutíma. Skylt er að 

hafa samband við stafsmenn stöðvarinnar þegar úrgangur er losaður og fara eftir fyrirmælum 
þeirra um meðferð og losun hans. 

3. gr. 
Skylt er hverjum þeim er hyggst losa sig við sorp, drasl eða annan úrgang á eigin vegum að 

flytja hann til Sorpeyðingarstöðvar Vestmannaeyja og flokka á gámasvæði samkvæmt 
skipulagi stöðvarinnar.

4. gr. 

Sorpeyðingarstöðin tekur á móti húsa-, iðnaðar- og verslanaúrgangi, brotamálmum, 
úrgangsolíum og úrgangsvökvum, veiðarfærum, umbúðum hvers konar, úrgangi frá bygging- 
ariðnaði, húsgögnum, heimilistækjum og öllu öðru sem eðlilegt getur talist að sorpeyðingar- 
stöð taki á móti. 

5. gr. 

Á móttökusvæði sorpeyðingarstöðvarinnar skal flokka úrgang samkvæmt fyrirmælum 

starfsmanna og heilbrigðisfulltrúa. 
Óheimilt er að blanda tegundum spilliefna saman og skal koma þeim í ílátum til 

móttökustöðvar. 
Ennfremur er óheimilt að blanda brotamálmum, t. d. ónýtum bílum, heimilistækjum og 

þess háttar við brennanlegan úrgang. Stóra málmhluti skal búta í hæfilegar einingar, þó ekki 
lengri en S m. 

Losun á mold, grjóti, torfi, salti, fiskúrgangi eða afbeitu skal gerð í samráði við 
starfsmenn stöðvarinnar. 

Um flokkun á gleri er vísað til 7. gr. 

2. KAFLI 
Hreinsun sorps frá íbúðarhúsnæði. 

6. gr. 

Sérhver eigandi eða umráðamaður íbúðarhúsnæðis í Vestmannaeyjum er skylt að nota 
þær aðferðir og þau ílát við sorpgeymslu og sorphreinsun sem Sorpeyðingarstöð Vestmanna- 
eyja ákveður í samræmi við lög og reglur þar að lútandi. 

Sorpgeymslur skulu uppfylla ákvæði byggingar- og heilbrigðisreglugerða. Sorpgeymslur 
skulu vera aðgengilegar fyrir sorphirðumenn og húsráðendur skulu hreinsa snjó frá sorp- 
geymslum á veturna og halda greiðfærri leið að þeim svo auðvelt sé að framkvæma hreinsun. 
Húseigendur skulu kosta kaup sorpgeymsluíláta sinna, uppsetningu þeirra og viðhald. 

7. gr. 

Sorpeyðingarstöð Vestmannaeyja hreinsar allt brennanlegt sorp sem er í pokum, sbr. 8. 

gr. Enn fremur hreinsar Sorpeyðingarstöð Vestmannaeyja tilfallandi eðlilegan úrgang, svo 
sem umbúðir af heimilistækjum og hluti sem rúmast illa í pokum enda séu þeir auðveldir í 
meðförum fyrir einn mann. 

Í sorpílát má einungis setja brennanlegan neysluúrgang (heimilissorp), t. d. matarleifar, 

umbúðir, ónýtan fatnað, blöð og pappír. Óheimilt er að setja í sorpílát mold, möl, grjót, 

byggingarúrgang, gras o. þ. h. Einnig er óheimilt að setja spilliefni (umhverfismengandi 
úrgang) í sorpílát. Loks er óheimilt að setja gler eða glerbrot í sorppoka eða sorpílát. Söfnun á 

gleri fer fram eftir nánari ákvörðun stjórnar Sorpeyðingarstöðvar Vestmannaeyja. 
Sorppokar mega ekki vera þyngri en svo að auðvelt sé að meðhöndla þá og ekki sé hætta á 

að þeir rifni. Bundið skal fyrir pokana og þannig frá þeim gengið að hvorki sé hætta á foki úr 
þeim né að fuglar eða skepnur komist í innihald þeirra. 

8. gr. 

Sorphreinsun fer að jafnaði fram einu sinni í viku. Sorpeyðingarstöð Vestmannaeyja 
leggur til poka í stað þeirra sem fjarlægðir eru. 

9. gr. 

Hafi húsráðandi fram að færa kvörtun vegna sorphirðu skal hann koma slíkri kvörtun til 
heilbrigðisfulltrúa eða forstöðumanns sorpeyðingarstöðvar.

10. gr. 
Brjóti húsráðandi ákvæði samþykktar þessarar um meðferð og geymslu sorps skulu 

sorphirðumenn tilkynna það heilbrigðisfulltrúa eða forstöðumanni sorpeyðingarstöðvar sem 

hlutast til um að úr verði bætt. 

Sorphirðumönnum er óheimilt að hnýsast í sorppoka eða hirða úr þeim. 

11. gr. 

Bæjarstjórn er heimilt að leggja á sérstakt sorphirðugjald samkvæmt gjaldskrá sem 

umhverfisráðherra staðfestir. Sorphirðugjald skal lagt á hverja íbúð sem nýtur framangreindr- 
ar þjónustu og miðast við fjölda sorppoka. Innifalið í sorphirðugjaldinu eru sorppokar 
samkvæmt 8. gr. 

Sorphirðugjald skal innheimt með fasteignagjöldum ár hvert. Vestmannaeyjabæ er 
heimilt að takmarka fjölda sorpíláta við hverja fasteign. 

3. KAFLI 
Önnur hreinsun á sorpi. 

12. gr. 

Hreinsun, þ.m.t. flutningur úrgangs á vegum einstaklinga og fyrirtækja á þar til ætlað 
móttökusvæði skal framkvæma eftir fyrirmælum heilbrigðisfulltrúa og Sorpeyðingarstöðvar 
Vestmannaeyja og skal ítrasta þrifnaðar gætt. 

Bæjarstjórn er heimilt að leggja á sérstakt sorpeyðingargjald vegna förgunar á úrgangi frá 
fyrirtækjum, stofnunum og félagasamtökum samkvæmt gjaldskrá sem umhverfisráðherra 
staðfestir. 

Sorpeyðingargjald samkvæmt þessari grein skal lagt á fyrirtæki, stofnanir og félagasam- 

tök í samræmi við skiptingu í flokka samkvæmt ákvörðun bæjarstjórnar. Innifalið í sorpeyð- 

ingargjaldi eru 1 til 3 sorppokar á viku. 
Gjöld þessi eru tryggð með lögveði, sbr. 22. gr. laga nr. 81/1988 um hollustuhætti og 

heilbrigðiseftirlit. 

13. gr. 

Sorpgeymslur skulu uppfylla ákvæði byggingar- og heilbrigðisreglugerða. Sorpgeymslur 
skulu vera aðgengilegar fyrir sorphirðumenn og húsráðendur skulu hreinsa snjó frá sorp- 
geymslum á veturna og halda greiðfærri leið að þeim svo auðvelt sé að framkvæma hreinsun. 
Gámar sem notaðir eru skulu vera viðurkenndir af Sorpeyðingarstöð Vestmannaeyja. 
Heimilt er að nota sorppoka ef um lítið magn úrgangs er að ræða. 

14. gr. 

Hreinsun fer að jafnaði fram einu sinni í viku. 

15. gr. 

Í gáma má einungis setja brennanlegan úrgang. Óheimilt er að losa í gáma, gler, 
spilliefni, efni sem sprengihætta getur stafað af, þunga málmhluti eða tærandi efni, svo og 
önnur þau efni sem sorpeyðingarstöðin tekur ekki við. 

16. gr. 

Fyrirtæki, stofnanir og félagasamtök skulu annast flutning sorps til móttökusvæðis eða 

semja um flutning (hreinsun) við aðila sem uppfylla kröfur mengunarvarnareglugerðar nr. 

396/1992, heilbrigðisreglugerðar nr. 149/1990 og þessarar samþykktar, ásamt kröfum heil- 

brigðis-, umhverfis- og náttúruverndarnefndar Vestmannaeyja.

4. KAFLI 

Gildistaka o.fl. 

17. gr. 

Með brot gegn samþykkt þessari fer samkvæmt ákvæðum 32. og 33. gr. laga nr. 81/1988 
um hollustuhætti og heilbrigðiseftirlit. 

18. gr. 
Ofangreind samþykkt bæjarstjórnar Vestmannaeyja er hér með staðfest samkvæmt 22. 

gr. laga nr. 81/1988 um hollustuhætti og heilbrigðiseftirlit, ásamt síðari breytingum, og öðlast 
þegar gildi og birtist til eftirbreytni öllum þeim er hlut eiga að máli. 

Umhverfisráðuneytið, 15. janúar 1993. 

Eiður Guðnason. 

Magnús Jóhannesson. 

GJALDSKRA 

fyrir sorphirðu í Vestmannaeyjum. 

1. gr. 

Bæjarstjórn Vestmannaeyja er heimilt að leggja á sérstakt sorpuhirðugjald (sorphreinsi- 

og sorpeyðingargjald). 

2. gr. 
Sorphirðugjald fyrir íbúðir er árlega sem hér greinir: 
Sorphreinsunar- og sorppokagjald ................. kr. 2000 á hverja íbúð. 
Sorpeyðingargjald ..........00.0.20 00 kr. 5000 á hverja íbúð. 
Sorphirðugjaldsamtals: ............. 0. kr. 7 000 á hverja íbúð. 
Sorphirðugjald skal innheimt með fasteignagjöldum. 

3. gr. 

Sorpeyðingargjald fyrir fyrirtæki, stofnanir og félagasamtök miðast við magn úrgangs og 
er árlega sem hér greinir: 

Flokkur 1 einn pokiáviku ........2.000 000 kr. 7000 
Flokkur 2 2til3pokaráviku........00000% 0 kr. 14000 
Flokkur3 4till0pokaráviku .........000 0 kr. 28000 
Flokkur 4 11til30pokaráviku ........00.00 0 kr. 56000 
Flokkur 5 1 poki ávikueðafleiri ....................... kr. 112000 
Heimilt er fyrirtækjum þar sem mikið magn úrgangs fellur til að gera sérsamninga við 

Sorpeyðingarstöðina. 
Gjalddagar eru tveir, 5. apríl og 5. október. Dráttarvextir reiknast 30 dögum eftir 

gjalddaga.


